
Izjava visokog predstavnika i
predsjedavajućeg  Upravnog
odbora  Vijeća  za  provedbu
mira

ENTITETI SU DUŽNI U POTPUNOSTI POŠTOVATI USTAV I
ZAKONE BiH

Upravni odbor ambasadora Vijeća za provedbu mira razmotrio je
politička  dešavanja,  uključujući  i  akte  koje  je  usvojila
Narodna skupština Republike Srpske.

Ponovo ističući nedavne izjave međunarodnih partnera u znak
podrške  Dejtonskom  mirovnom  sporazumu,  i  suverenitetu  i
teritorijalnom integritetu Bosne i Hercegovine, kao i odlučno
se protiveći svim radnjama koje bi ugrožavale sigurnost i
stabilnost Bosne i Hercegovine, članice Upravnog odbora su
osudile usvajanje zaključaka i odluke u Narodnoj skupštini
Republike Srpske 26. februara, i zakona 27. februara. 

Ovim  aktivnostima  vladajuće  koalicije  u  Republici  Srpskoj
nastoje  destabilizirati  institucije  koje  vrše  ustavne
nadležnosti države, u skladu sa zakonima Bosne i Hercegovine,
pri čemu je ustavnost njihove uspostave potvrdio Ustavni sud
Bosne i Hercegovine.

Entiteti su dužni u potpunosti poštovati Ustav i zakone BiH.
Članice  pozivaju  na  hitan  prekid  svih  aktivnosti  koje
ugrožavaju Dejtonski mirovni sporazum i ustavno-pravni poredak
Bosne i Hercegovine. Ove aktivnosti su suprotne obavezama koje
je Bosna i Hercegovina preuzela na putu ka članstvu u EU.  

Članice nadalje naglašavaju važnost korištenja svih domaćih
pravnih  instrumenata  za  zaštitu  ustavnog  poretka  Bosne  i
Hercegovine. Lideri bi se u potpunosti trebali fokusirati na
postizanje  napretka,  uključujući  i  napredak  na  putu  ka
Evropskoj uniji, sa svim prednostima koje to ima za građane
BiH.


